
АГРАР СОХА ИНТЕНСИВЛИГИ ВА АГРОЭКОСИСТЕМАНИНГ  

ҲОЛАТИ  УНИ ЯХШИЛАШНИНГ АЙРИМ ЖИАТЛАРИ 

Абдуллаев Б.Н. 

Самарканд Агроинновациялар ва тадқиқотлар институти, агрокимё, 

тупроқшунослик ва ўсимликлар химояси кафедраси доценти 

 

Аннотация 

Минерал ўғитларни кўллаш амалиёти йилдан йилга кенгайиб, такомиллашиб  

бормокда. Минерал ўғитлар билан бир каторда органик ўғитлардан 

фойдаланиш ўлчамлари хам кенгаймокда.  Бирок дехкончиликни кимёлаш - 

ўғитлардан тўғри ва окилона фойдаланишни тақозо этади.  Азотли 

ўғитларнинг ортикча микдори ўсимликлар (пахта, картошка, маккажўхори ва 

х.к.)нинг генератив органлари хисобига вегетатив органларини кўпрок ўсиши 

ва ривожланишига имконият яратади. Бугунги кунда экология ва инсон 

саломатлиги ўртасидаги муносабат тубдан ўзгариб бормоқда. Инсонларнинг 

табиатга бўлган бефарқ, шафқатсиз, табиий ресурслардан оқилона ва 

тежамкорликсиз фойдаланиши натижасида катта ҳалокатларга олиб келмоқда. 

 Дала тажрибалари пахта билан биргаликда картошка, маккажўхори, буғдой ва 

лавлаги каби ўсимликлар мисолида олиб борилди. Нитрификация 

ингибиторларини қўллаш хисобига  бир қатор ижобий натижаларга эришилди.  

 

Калит сўзлар: Минерал ўғит, органик ўғит, табиий ресурс, ингибитор, 

нитрификация, экосистема, ирригацион эрозия, иқтисодий самарадорлик, 

глобал, авитаминоз, нитрат, метгемоглобин; 

           

Кириш 

Тупрок унумдорлигини ошириш ва уни саклаб колиш максадида кишлок 

хужалигини жадал юритишни ўғитларсиз тасаввур килиш кийин. 

Азотли ўғитларнинг ортикча микдори ўсимликлар (пахта, картошка, 

маккажўхори ва х.к.)нинг генератив органлари хисобига вегетатив 

органларини кўпрок ўсиши  ва ривожланишига имконият яратади. Азотнинг 

ортикча микдори, айникса унинг нитрат формаси хавфли, чунки у тупрокда 

сорбцияланмайди, енгил харакатланади ва грунт сувларига етиб боради. 

Азотнинг аммонийли бирикмалари тупрокни ва табиий сувларни 

ифлослантиришнинг манбаи бўлиб хизмат килади. Маьлумки, аммиак 

нитратларгача оксидланиб, аммонийли азот кислородни бириктиради ва 

гидробиоталарни кислородга очлигига вa сувларни бузилишига олиб келади. 

Тупрокда аммиакли азотни ошикча микдорининг манбайи бўлиб, чорвачилик, 

паррандачилик чикиндилари ва шахар окова сувлари хизмат килади. 

       Бугунги кунда экология ва инсон саломатлиги ўртасидаги муносабат 

тубдан ўзгариб бормоқда. Инсонларнинг табиатга бўлган бефарқ, шафқатсиз, 

табиий ресурслардан оқилона ва тежамкорликсиз фойдаланиши натижасида 

катта ҳалокатларга олиб келмоқда. Инсонларнинг дастлабки ҳаёт 

босқичларида унинг табиатга бўлган таъсири унчалик сезиларли бўлмаган, у 

табиатдан нимани олса шуни табиатга қайтариб берган. Аста-секин инсоннинг 

табиатга таъсири кучайиб бориб, бугунги кунда унинг оқибатини яққол ўз 

кўзимиз билан кўриб турмоқдамиз. Бутун тарихи давомида инсоният ўзи 

меҳнат қилиши билан атроф-муҳитдан иложи борича кўпроқ ва тез фойда 

олишга ҳаракат қилиб келган. Бунинг оқибатида эртанги кунимизда яъни 

келажагимизда яшаш шароитимиз қандай кечар экан? деган савол ҳаммамизни 

қизиқтиради. Инсоннинг табиатга таъсири кучайиб кетди ва глобал 

муаммоларнинг келиб чиқишига сабаб бўлди. Кўплаб ўсимликларнинг 

турлари, ноёб қизил китобга киритилган, доривор ўсимликлардан инсоният 

шафқатсиз фойдаланиши натижасида уларнинг сони камайиб кетди. Шу билан 

бирга ҳайвонларнинг ҳам қанчадан – қанча турлари йўқолиб бормоқда. Атроф-

муҳитимиз саноат ва турмуш чиқиндилари, заҳарли кимёвий моддалар билан 

ифлосланмоқда ва заҳарланмоқда. Табиий экосистемалар, кўллар, ўрмонлар 

бузилмоқда.  

      Экосистема бу ҳар хил турга мансуб бўлган организмлар ва муҳит 

йиғиндиси, яшаш жойи ҳисобланади. Агроэкосистема эса бу бевосита инсон 

фаолияти натижасида яратилади. Бунга мисол қилиб далалар, қишлоқ 

хўжалиги экинлари, боғларни кўрсатишимиз мумкин. Энг муҳим ҳозирги 

замон антропоген экосистемаларга шаҳарлар, қишлоқлар, транспорт 

коммуникациялари киради. Шаҳарларда табиат муҳитининг ўзгаришини 

яққол ўз кўзимиз билан кўришимиз мумкин. Чунки саноат ва турмуш 

чиқиндилари тупроқда, сувда, ўсимликларда турли зарарли элементларнинг 

кўпайиб кетишига сабаб бўлади. Шаҳарда аҳоли сони кўплиги натижасида 

юқумли касалликлар кенг тарқалади. Ҳаво ифлосланганлиги натижасида, ер 

юзига нурларнинг анча миқдори етиб келмайди. Ёруғлик етишмаслиги эса Д 

авитаминозини кўпайтириб, болаларда рахит касаллиги ривожланади. Қишлоқ 

экосистемалари шаҳар экосистемаларидан фарқ қилади. Чунки қишлоқ  ҳавоси 

тоза ўсимликларнинг хилма-хил турлари бор. Транспорт воситалари 

чиқиндилари нисбатан камроқ, лекин ҳайвонлар орқали юқадиган юқумли ва 

паразитар касалликлар қишлоқда кўпроқ учрайди. Қишлоқ хўжалигида турли 

пестицидлар, гербицидлар ва бошқа кимёвий моддаларнинг кўп ишлатилиши 

шу ердаги қишлоқ аҳолисининг соғлиғига зарарли таъсир кўрсатиши табиий 

холатдир. 

     Атмосферанинг ифлосланиши саноат корхоналарининг чиқиндилари, 

транспорт воситалари ажратиб чиқарадиган бирикмалар, айниқса оғир 

металлардан қўрғошин, мис, кадмий, никел ва бошқа металлар заррачалари 

ҳисобига тобора ортиб бормоқда. Улар биосферада кўп тўпланганида тирик 

организмлар мутаносиблиги бузилиб, ҳар хил салбий оқибатлар келиб 

чиқади.Тупроқда микробиологик ва биокимёвий жараёнларнинг йўналиши ва 

интенсивлиги ўзгаради, тупроқ унумдорлиги пасаяди. Маьлумотларга кўра 

атмосферага ҳар йили 22 минг тонна ифлослантирувчи моддалар, шу 

жумладан 120 тонна водород фторид ажратилади. Ҳавода н2s нинг ортиб 

бориши кислотали ёмғирларнинг кўпайишига сабаб бўлади. Ўзбекистонда 

мевали дарахтлар ҳосилдорлигининг камайиши, узумзорларнинг касалланиб, 

йилдан йилга кам ҳосилли бўлишининг асосий сабабларидан бири ҳам 

кислотали ёмғирларнинг кўпайиб бориши сабаб бўлмоқда. Атмосферанинг, 

сув ҳавзаларининг, тупроқнинг тобора ифлосланиши натижасида 

ўрмонлардаги дарахтлар касалланиб қуриб қолмоқда. Ўрмонларнинг 

йўқолиши эса иқлимнинг кескин ўзгаришига, сув бойликларининг 

камайишига, тупроқ ҳолатининг ёмонлашишига олиб келмоқда.  

Ўғитларни ноўрин қўллаш ва суғоришни нотўғри амалга ошириш окибатида 

кўп миқдордаги нитратлар сизот сувларига кўшилади ёки ювилиб сув 

ҳавзаларига келиб тушади, қайсики экологик мухитни бузади.  Лекин, ўғит-

ларни илмий асосланган холда, илғор агротехникавий тадбирлар асосида 

қўллаш атроф-муҳитга зарар етказмасдан экинлардан мўл ва сифатли ҳосил 

етиштириш имконини беради. Назарда тутиш керакки, минерал ўғитлар 

миқдорини ўзлуксиз ошириш билан ҳосилни ошириб бўлмайди. Ортиқча 

берилган ўғитлар атроф-муҳитнинг ифлосланиши ва ичимлик сув 

манбаларида нитрат миқдорининг кескин ошиб кетишига сабаб бўлади. Сув 

манбаларида нитрат миқдорининг йўл қўйилиши мумкин бўлган (ПДК) 

дозадан ортиши тирик организмларда жумладан инсон организмида турли ҳил 

касалликларнинг келиб чиқиши ва сувдагаи жониворларнинг заҳарланишига 

сабаб бўлади. Нитратлар заҳарли бўлмасада, улар ичакка ўтгандан кейин ичак 

бактериялари таъсирида нитритларга айланиб, қондаги гемоглобин билан 

бирикиб, уни метгемоглобинга айлантдиради. Метгемоглобин эса қоннинг 

организмни кислород билан таъминлаш фаолиятига салбий таъсир кўрсатади 

ва зарарлайди. 

Натижалар таҳлили ва хулоса. Марказий Осиё тупроқларида аммонификация, 

нитрификация ҳамда денитрификация жараёнлари жадал кечиб, азотнинг кўп 

қисми минераллашиб йўқолиб кетиши мумкин. Шу сабабли сўнгги йилларда, 

азотли ўғитлардан фойдаланиш самарасини ошириш ҳамда тупроқдаги 

азотнинг йўқолишини камайтириш мақсадида деҳқончиликда 

ингибиторлардан фойдаланиш ўрганилган. Профессор Ф.Х.Хошимов 

рахбарлигида бир қатор олимлар жумладан доент Б.Н.Абдуллаев томонидан 

секин таъсир этувчи ўғитларни турли хил ўсимликлар мисолида ўрганилган ва 

ижобий натижаларга эришилган.  

Айнан ушбу илмий изланишлар давоми сифатида ресурстежамкор 

технологилар асосидаги тажрибалар Самарқанд Агроинновациялар ва 

тадқиқотлар институти тажриба майдонларида маккажўхори, ловия, буғдой 

каби ўсимликлар мисолида олиб борилди. Ресурстежамкор технологилар 

асосида минерал ва органик ўитларни қўллаш хисобига  бир қатор ижобий 

натижаларга эришилди. Бунда азотли ўғитлардан фойдаланиш 

самарадорлигини (коэффициенти) оширилиши хисобига ўғитлаш меёри (10-

15%)камайтирилди, иккинчидан экинлар хосилдорлиги (18-20% гача) 

оширилди, учинчидан эса экинларни ресурстежамкор технологилар асосида 

етиштирилганда тупроқ унумдорлигини, тупроқнинг агрофизикавий 

хусусиятларини яхшилаш хисобига бирмунча оширишга эришилди. Яна бир 

қўшимча жихати тупроқ мухити, атроф-мухит экологиясига салббий 

таьсирларнинг камайтирилишига эришилди хамда ирригация эрозиясига 

учраган ерларда маккажўхорига ишлов беришни минималлаштириш 

технологиясини жорий қилиш  имконияти яратилди ва иқтисодий 

самарадорлик даражаси ортишига олиб келиши илмий ва амалий асосланди. 

  

Хулоса ўрнида шуни такидлаш мумкинки, хозирги вақтда инсоният экологик 

инқироз хавфи остида турибди. Чунки иқлим ўзгариши ва қурғоқчиликнинг 

эшик туриши олимларимиз томонидан зарурий чоралар кўрилмаса, 

биосеферанинг кўп жойлари ҳаёт учун яроқсиз бўлиб қолиши мумкин. 

Ресурстежамкор (энергиятежамкор, сувтежамкор ва тупроқни химояловччи, 

ишлов беришни минималлаштирувчи) технологилар асосида минерал ва 

органик ўитларни қўллаш, табиатни муҳофаза қилиш, агроэкосистемани 

оптимал миқдорда соф холда сақлаш ҳозирги вақтда энг мухим долзарб 

муаммолардан бирига айланмоқда. Зеро ушбу муаммони ижобий хал этиш 

долзарб масала хисобланади ва ушбу йўналаишдаги илмий изланишларни 

жадаллик билан давом эттиришимизга замин яратади. 

